	

	Հիմնավորում

<<Հայաստանի Հանրապետության կառավարության 2006 թվականի մայիսի 4-ի    N583-Ն որոշման մեջ լրացումներ կատարելու մասին>> Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ

	1.
	Անհրաժեշտությունը

	
	Սույն որոշման նախագծի ընդունումը պայմանավորված է Հայաստանի Հանրապետության վարչապետի 2011 թվականի մարտի 21-ի N 202-Ա որոշմամբ հաստատված ծրագրի 32-րդ կետի պահանջի կատարումն ապահովելու անհրաժեշտությամբ:

	2.
	Ընթացիկ իրավիճակը և խնդիրները

	
	Հայաստանի Հանրապետության կառավարության 2006 թվականի մայիսի 4-ի <<Պետական անտառները համայնքային կազմակերպություններին առանց մրցույթի հավատարմագրային կառավարման հանձնելու կարգը հաստատելու մասին>> N583-Ն որոշման 3-րդ բաժնում սահմանված են միայն անտառների հավատարմագրային կառավարման հանձնելու պայմանները, իսկ անտառների պահպանության, պաշտպանության, անտառօգտագործման և վերարտադրության պահանջները, ինչպես նաև անտառների հանձնումը մերժելու հիմքերը սահմանված չեն: 

	3.
	Տվյալ բնագավառում իրականացվող քաղաքականությունը

	
	Ներկայումս տարվող քաղաքականության փոփոխություն չի առաջացնում:

	4.
	Կարգավորման նպատակը և բնույթը

	
	Որոշմամբ կսահմանվեն`

ա/ անտառների հավատարմագրային կառավարման հանձնելու պահանջները,

բ/ հավատարմագրային կառավարման հանձնումը մերժելու հիմքերը:

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ գյուղատնտեսության նախարարություն,

<<Հայանտառ>> ՊՈԱԿ:

	6.
	Ակնկալվող արդյունքը

	
	Կսահմանվեն հավատարմագրային կառավարման հանձնվող անտառների պահպանության, պաշտպանության, անտառօգտագործման և վերարտադրության պահանջները և անտառների հանձնումը մերժելու հիմքերը: Միևնույն ժամանակ հավատարմագրային կառավարիչն առավել հստակ կպատկերացնի առաջադրված պահանջների բնույթը և կարևորությունը:

	7.
	Այլ տեղեկություններ


